
«Муниципаль районнарның һәм шәһәр округларының җирле үзидарә органнарына җәмәгать урыннарында исерек хәлдә йөрүче һәм мөстәкыйль рәвештә хәрәкәтләнү яки әйләнә-тирә мохиттә ориентлашу сәләтен югалткан затларга махсуслаштырылган учреждениеләрдә хезмәт күрсәтү буенча Татарстан Республикасы дәүләт вәкаләтләрен бирү турында» 
Татарстан Республикасы закон проектына

ФИНАНС-ИКЪТИСАДЫЙ НИГЕЗЛӘҮ

Җәмәгать урыннарында исерек хәлдә йөрүче һәм мөстәкыйль рәвештә хәрәкәтләнү яки әйләнә-тирә мохиттә ориентлашу сәләтен югалткан, медицина ярдәменә мохтаҗ булмаган затларга хезмәт күрсәтү буенча махсуслаштырылган учреждениеләрне тотуга чыгымнар финанс чыганаклары белән тулы күләмдә тәэмин ителгән. 
Татарстан Республикасы Министрлар Кабинетының 2012 елның 24 дека-брендәге 2395-р номерлы карарын гамәлгә ашыру кысаларында 9 муниципаль берәмлектә (Чаллы шәһәрендә, Әлмәт, Азнакай, Алабуга, Зәй, Зеленодольск, Лениногорск, Түбән Кама, Чистай муниципаль районнарында) җәмәгать урыннарында исерек хәлдә йөрүче һәм мөстәкыйль рәвештә хәрәкәтләнү яки әйләнә-тирә мохиттә ориентлашу сәләтен югалткан, медицина ярдәменә мохтаҗ булмаган затларга хезмәт күрсәтүче муниципаль учреждениеләр булдырылды, тагын 2сендә (Казан шәһәрендә һәм Бөгелмә муниципаль районында) ачылу стадиясендә. Әлеге учреждениеләр эшчәнлегенең финанс ягыннан тәэмин ителеше Татарстан Республикасы бюджетыннан бирелгән акчалар исәбенә гамәлгә ашырыла. 
2017 елда махсуслаштырылган учреждениеләрне тотуга чыгымнар Татарстан Республикасының җирле бюджетлары белән бюджетара мөнәсәбәтләр төзегәндә 39,596 млн.сум күләмендә исәпкә алынган. 
Муниципаль районнар һәм шәһәр округлары бюджетларына җирле үзидарә органнарының дәүләт вәкаләтләрен гамәлгә ашыру өчен Татарстан Республикасы бюджетыннан бирелә торган субвенцияләр күләмен исәпләү җәмәгать урыннарында исерек хәлдә йөрүче һәм мөстәкыйль рәвештә хәрәкәтләнү яки әйләнә-тирә мохиттә ориентлашу сәләтен югалткан, медицина ярдәменә мохтаҗ булмаган затларга махсуслаштырылган учреждениеләрдә хезмәт күрсәтү буенча Татарстан Республикасы дәүләт вәкаләтләрен гамәлгә ашыру өчен Татарстан Республикасы бюджетыннан муниципаль берәмлекләр бюджетларына бирелә торган  субвенцияләрне исәпләү методикасы нигезендә гамәлгә ашырылачак. 

